
OPINiÓN 

_ A EDUCACiÓN PARA o DESENVOLVEMENTO: 
o TEU FUTURO 

Necesitaríase un optimismo ilimitado pra imaxinar 
que a Educación para o Desenvolvemento estase 
convertindo en algo decisivo para todo o mundo, en algo 
que axudará a resolver os propios problemas e os proble­
mas mundiais. Dende logo, as O.N.G. participamos dese 
optimismo, posta que coincidimos plenamente en afirmar 
que a Educación para o Desenvolvemento estase a conver­
tir no conocimento para a supervivencia e a plena realiza­
ción no cercano século XXI. 

¿Estaremos senda moi inxeniosos ou fantasiosos? 
Non, pois abondará con pensar nas súas posibilidades, 
deixando voar as nosas esperanzas e ideas, a nosa fanta­
sía e imaxinación. 

Consolidar esta proposta é o desafío que temos 
diante, para atopar os cauces que logren cambia-la idea da 
maioría da xente, que segue considerando as relacións 
Norte/Sul en términos dun excedente que os países 
industrializados poden conceder, e non como algo que 
poden compartir. 

Case ninguén en Europa ou América do Norte pode 
imaxinar que temos algo que aprender do Terceiro Mundo, 
dos países Subdesenvolvidos. Que, por certo, ¿non vai 
chegando o día de reciclar esa idea? Nestesenso ¿non 
sería mais axeitado pensar que non hai países 
subdesenvolvidos, senon países que non se aman, e polo 
tanto, non poden convivir en paz? . 

Esta, penso, é a idea fundamental que ten que 

transmiti-Ia Educación para o Desenvolvemento, na procu­
ra dunha nova actitude na sociedade. E por suposto, nesta 
tarefa, a escola e os mestres/as, teñen moito que decir, 
toda vez que, fruto da propia evolución do pensamento 
pedagóxico, a Educación para o Desenvolvemento cada 
día vai tomando corpo de contido que se pode introducir en 
moitos materiais cun pouco de inxenio e servíndose de 
propostas metodolóxicas concretas. 

Sintéticamente, poderíamos decir que a Educación 
para o Desenvolvemento estase a convertir en: 

,(un novo modo de mirar ó mundo. 
,(unha pedagoxía de participación popular nos cam­

bios sociais. 
,(unha ética de solidaridade con outros grupos e a 

Natureza. 
,(un estilo de vida mais autónomo, que aspira a unha 

simplicidade cada vez maior. 

Buscando, a través da loita contra a indiferencia, que 
as persoas sintan que realmente teñen poder e que poden 
influir nas decisións. 

Dende a nosa experiencia, o traballar nesta temática 
necesita unha forte dose de utopía, de creenza firme na 
posibilidade de cambia-las cousas. As posibilidades da 
Educación para o Desenvolvemento, o seu futuro, só 
dependen da nosa creencia na existencia de límites. 

Centro de Recursos Intermón Galicia 

NOTA:	 Para un achegamento mais estructurado o 
exemplarizado, recomendamos a lectura de "Cua­
demos de Pedaqoxla", nO 125. Tema do mes: 
Educación para o Desenvolvemento. Xuño 1.993. 



PUBLlCACIONS 

... "EDUCACiÓN PARA EL DESARROLLO·GUIAS 
DIDACTICAS"· HEGOA 

Centradas na Area de Ciencias Sociais da E.S.O. 
(12-16 anos), estas unidades elaboradas polo grupo de 
Educación para o Desenvolvemento de Hegoa, resultan 
instrumentos úteis tanto para educadores/as e estudiantes 
comaparaquendesenvolveassúasactividadesnachamada 
"educación non formal". 

Cada unha das 4 
unidades ("guías") que 
compoñen a carpeta­
ficheiro segue os 
deseños propostos pola 
Reforma Educativa e 
ofrece exemplificacións 
curriculares de contidos 
actitudinais, procedi­
mentais, valorativos e 
conceptuais orientados 
dendea Educación para 
o Desenvolvemento. 

Con elas preten­
den "sensib ilizar á 
soc iedade , especial­
mente a docentes e 
xoves, ofrecer 
ferramen-tas para que 
a xenofobia, a violen­
cia, osexis-rno,..., etc., 
poidan ser tratados nas 
aulas, para axudar a 
comprende -las 
relacións Norte-Sur, ..., 
para que, en definit iva, profesorado e alumnado sexan 
quen de pensar globalmente e actuar localmente". 

As guías utilizan un núcleo central arredor do que 
xiran os contidos, as estratexias de traballo e os procesos 
de avaliación. Estes núcleos son: ".0 Islam", "Mulleres e 
Sociedade" e "Sudáfrica". Cada guía presenta unha estruc­
tura uniforme que contén os seguintes elementos = Intro­
ducción, claves para o profesorado , deseño didáctico de 
aula e materiais para a clase. 

A carpeta, que conta cun excelente material de 
información -artigos , mapas, fotografías, esquemas, esta­
dísticas, etc.- complétase cun extenso apartado 
bibliográfico. 

Un material, en suma, moi interesante para traballar 
de forma activa a Educación para o Desenvolvemento. 

HEGOA - Fray Zacarías, s/n - 01001 - Vitoria 
(Tfno.: 945/ 16 1532) 

_ SOBRE A INMIGRACION. Educar na diversidade. 

o Seminario Permanente de Educación para a paz-
SGEI, ven de publicar a Unidade Didáctica n\l 8 e 

coordenada por Calo 
Iglesias. 

A Unidade cén­
trase na problemática 
inmigratoria de España, 
que está a sufrir nos 
últimos 15anos un cam­
bio substancial ó se 
converter nun Estado 
receptorde inmigrantes, 
deixando de ser, en boa 
medida, un Estado de 
tradición emigratoria . 

A Unidade está 
pensada para alumnos 
e alumnas da Educa­
ción Secundaria 
Obrigatoria, na área de 
Ciencias Sociais, Xeografía e Historia e dentro do Elxe do 
mundo actual. Pero pódese aprove itar para o resto da 
Educación Secundaria e mesmo Universitaria. ' 

Despois de precisar e explicar unha serie de concep­
tos clave para mellor entende-Io proceso, a Unidade fai un 
breve resume da historia dos movementos migratorios en 
España, para desenvolver a problemática da recente inmi­
gración. Analiza a dimensión e composic ión da poboación 
estranxeira e a regularización da inmigración pola Lei de 
Estranxei rí~. 

Siguen as alternativas de solución a este conflicto 
desde o eido da Educación para a Paz, cunha serie de 
reflexións e exemplos orientadores. Ofrece tamén un Ban­
co de Datos e uns textos de apoio. Finalmente aparecen 
unha serie de actividades e experiencias para traballar na 
aula: Fichas; Xogos de roles; Barómetro de valores; Estu­
dio de casos, etc. Remata a unidade cunha escolma de 
textos literarios relativos á problemática da inmigración. 

Trátase dunha Unidade moi actualizada, rigurosa e 
sumamente práctica . 

Pódese pedir a: 
SPEP. 

Rúa Pregunto iro, 9 - 2\1 D. 
15704 Santiago de Compostela. 

_ FAGAMOS UN SO MUNDO 

Un dos obxectivos fundamentaís da educación é 
ensinarlle ós nenos a non seren diferentes. Partindo deste 
presuposto o Manualda Educación parao Desenvolvemento 
"Fagamos un só Mundo", realizado polo Servicio Educativo 
de Mans Unidas; "Campaña Contra a Fame"; de Barcelona 
e traducido e editado pola Xunta de GaJicia, é un libriño sen 
desperdicio para o profesorado do ciclo Superior da E.x.B. 
Fai referencia a este ciclo por razóns psicopedagóxicas, 
ainda que tamén dá orientacións e aporta suxerencias ós 



Para poñerse en contacto coa Coordenadora ou 
para solicita-la Guía de Cooperación para o 
Densenvolvemento, dirixirse a: 

Coordenadora Galega de O.N.G.s 
para o Desenvolvemento 

Apartado 628 - Santiago de Compostela 
Teléfono: (981) 575444 

_ DA INDIFERENCIA AO COMPROMISO. 
ALGUNHAS IDEAS PARA COOPERAR 

Desde a súa constitución no ano 1983 o grupo 
EDUCADORES POLA PAZ ven defendendo que a Educa­
ción para a Paz, queinclúe entre outros componentes a 
educación para o desenvolvemento, de ter algún valor ten 
que fomentar a acción e o compromiso coa realidade 
complexa e conflictiva que nos tocou vivir. Neste senso e co 
tema que nos ocupa neste NOVAPAZ, suxerimos algunhas 
ideas concretas que extractamos da Guía Galega da Co­
operación ó desenvolvemento para intervir e facer camiño 
andando. 

1.- Mantente informado e desconfía das informacións 
convencionais controladas polo poder establecido. 

2.- Viaxa ó Terce iro Mundo, como 
turista ou como coperante . 

3.- Contribue a financiar proxectos 
de cooperación. 

4.- Intégrate en grupos de traballo 
solidario. 

5.- Difundea problemáticadoTerceiro 
Mundo. 

6.- Esixe as autoridades municipais, 
autonómicas e estatais o cumprimento de 
adicar o 0,7% do PIBá cooperación interna­
cional, tal como se aprobou na ONU no ano 
1973 e que aínda non se cumpriu no Estado 
español. 

7.- Se eres ensinante: 
7.1. Prantexa unha visión di­

ferente do mundo. 
7.2. Propón	 o hirmanamento 

do teu centro con algún 
do Terceiro Mundo. 

7.3. Participa en campañas de apoio Terceiroó 

Mundo. 
7.4. Fomenta o compromiso nos teus alum­

nos/as en favor do Terceiro Mundo. 

_ A XENESE DOS DESEQUILIBRIOS 

. Dende o século XVI o sistema capitalista europeo 
basa a sua expansión nunha internacionalización crecente. 
As nacentes industrias europeas foron financiadas co ouro 
e a prata americanas. O sistema colonial, que se caracte­
riza polo control das materias primas en beneficio das 
diferentes metrópolis (Inglaterra, España, Francia, Holan­
da) vai dar paso, no século XIX, a unha nova fase do 
capitalismo: o imperialismo. 

¿Que é o Imperialismo? 
Dende o século XIX, a clase capitalista acada un 

importante grado de acumulación. Dende entón, o capital 
sufre dous procesos: monopolízase (é decir, concéntrase 
cada vez en menos mans) , e multinacionalizase (as empre­
sas financieras e industriais son controladas non por un só 
país, senón por varios). É este capital monopólico e multi­
nacional o suxeto fundamental da explotación e expansión 
internacionais, ainda que utiliza para isto ós diferentes 
estados nacionais. 

o século:XX 
Nos nosos días, ó proceso iniciado no século XIX 

amplíase e profundízase, dando lugar á división internacio ­
nal do traballo: as potencias imperialistas (Japón, EE.UU., 
Europa) resérvanse para sí o control da industria, as 
finanzas e a tecnoloxía (con alto valor) reducindo os países 
do Terceiro Mundo a productores de materias primas (cun 
valor decrecente). 

¿Como o acadan? 
.1 Control das fontes de materias primas máis impor­

tantes, e dos procesos de industrialización incipiente en 
países do Terceiro Mundo a través das transnacionais 
(empresas das grandes potencias que se instalan en todo 
o mundo). 

,..""--- . ' . b 

.1 Control do aforro dos países do Terceiro Mundo a 
través das transnacionais financieiras. 

.1 Control dos precios dos productos manufactura­
dos e das materias primas a través dos organismos 
internacionais controlados polas grandes potencias (GATI, 
Bolsa de Cereales de Bruselas, Bolsa de Metais de Lon­
dres, etc...) 

.1 Control do capital internacional (FMI, Banco Mun­
dial), priorizando nas inversións en países do Terceiro 
Mundo en beneficio propio (inversións para que se pague a 
débeda, non para potenciar o desenvolvemento). 

.1 Control da tecnoloxía e da ciencia (compra de 
cerebros do Terceiro Mundo). 

.1 Control político da maior parte dos países do 
Terceiro Mundo, gracias á colaboración de gobernos que 
defenden os intereses dunha minoria privilexiada. 

.1 Control dos medios de comunicación, deformando 
á realidade e interpretándoa no seu propio beneficio. 



ciclos Inicial e Medio, presentando un esbozo de programa­
ción pedagóxica para os tres ciclos. 

Partindo da Educación para o Desen-volvemento 
como método, non 
como contido, pódese 
introducir en calquera 
das áreas do 
curriculum. FAGAMOSUN 

SÓMUNDOA proposta didác­
tica comprende: obxec­
tivos xerais, obxectivos 
específicos, elementos 
para a motivación, e 
traballo en grupos. Ofre­
ce ó profesorado gran 
cantidade de técnicas 
de expresión oral e es­
crita, para pór en prácti­
ca sobre aspectos 
xeográficos históricos, 
demográficos, culturais, 
económicos, sociais e políticos mundiais; e permítelle ós 
alumnos/as profundizar nas diferencias Norte-Sur asi como 
comprende-las causas e consecuencias do 
subdesenvolvemento, cales son os mecanismos que o 
producen e descubrí-las posibles solucións e introducilos 
na dinámica da solidariedade e a comprensión destes . 
problemas. 

"Fagamos un só Mundo"
 
Manual de Ed. para o desenvolvemento
 

Mans Unidas
 
Xunta de Galicia. Consellería de Educación
 

Santiago - 1990
 

_ CUADERNOS DE PEDAGOGIA 

Atopámonos cun novo número da revista "Cadernos 
de Peda-goxía", adicado a temas directamente relaciona­
dos coa Educación para a Paz, no amplo sentido con que 
nós a coñe-cemos. Trátase do nO 215 "El Norte, el Sur y la 
escuela". Recóllese 
nesta ocasión un 
pormenorizado traballo, 
sobre a "Educación para 
o desen-volvemento", 
tema este que é tratado 
baixo a perspectiva de 
diferentes persoas e co­
lectivos, adicados ó • 

espa-lIamento dunha 
educación para o 
desenvol-vemento en­
tendido desde a com­
prensión, solidariedade, 
xusta distribución da ri­
queza, cultura univer­
sal e respeto á diferen­
cia, liberdade e 

cooperación... 
Aparecen varios artigos que tratan dende, o propio 

concepto de educación para o desenvolvemento, ata o 
relato dalgunhas experiencias, ademáis dunha bibliografía 
e un bó número de direccións de diferentes grupos que 
veñen traballando neste tema. . 

Esta revista canta tamén con outros números ante­
riores adicados a diferentes aspectos da Educ. para a Paz, 
porexemp100107,112, 140, 150,164,171,196,204,212... 

Por se vos interesa a dirección é: 
"Cuadernos de Pedagogía" 

Editorial Fontalba, S.A. 
Valencia, 359, SO - 111 / 08009 Barcelona 

Teléfono: (93) 458 55 08 

_ ENTREPOSOS, N° 13, xaneiro-marzo, 1993. 

Entrepobos é
 
unha Organización non
 
Gubernamental de
 
axuda o desenvol­

vemento moi activa, de
 entrepobos 

ámeto estatal e cunha 
sección galega, 

cef,

. igoalmente moi activa. 
Entre as súas activida­
des está a edición da 
revista de igoal nome e 
que agora reseñamos. 
Neste número 13, como 
as anteriores totalmen­
te en galego e en papel 
reciclado, inclúese un 
artigo do incansable e 
admirado José Mil 
Valverde en torno ós ánimos e desánimos en tempo de 
crise; unha análise da Lei de extranxeiría; un artigo sobre a 
volta dos refuxiados guatemaltecos o seu país e outro sobre 
Palestina. As persoas interesadas en contactar con esta 
organización ou en adquirir a revista poden facelo ó Apar­
tado 1641 de Vigo, ou no teléfono 40 09 65. 

_ OUTRAS VOZES. 
REVISTA GALEGA 
PARA A 
SOLlDARIEDADE, 
nI! 1, abril, 1993. 

Saudamos con
 
agarimo a aparición
 
desta Revista Galega
 
para a Solidariedade, .
 
que trata monogra­

ficamente todo o rela­

cionado coa solida­

riedade, especialmente
 
ca chamada Tereciro
 
Mundo e os problemas
 
da inmigración, o racis­

mo e a xenofobia no
 
Primeiro Mundo. Escri­



ta enteiramente en galego, neste primeiro número trátanse, caravana pala paz Ó deserto; a comunidade xitana galega; 
entre outros, temas relacionados co proceso de paz en El a situación das mulleres na guerra da ex-Iugoslavia; etc. As 
Salvador; os refuxiados en Guatemala; o caso do indio persoas interesadas poden solicitala en librerías ou ben ó 
norteamericano Leonard Peltier, Premio Dereitos Huma­ Apartado 8007 de VIGO. O prezo é de 200 pts. 
nos da APDH de España; inmigrantes en Galicia; a 111 

NOVAS 

_ VIII ENCONTRO GALEGO E 
IGALEGO-PORTUGUES DE EDUCADORES POLAPAZ 

Comunicámosvos que, a estas alturas, estamos 
ultimando a redacción do protocolo de colaboración cos 
compañeiros e compañeiras de Portugal, dando un paso 
máis para posibilitar a celebración do I Encontro Galego/ 
Portugués e VIII Galego de Educadores pala Paz no veciño 
país, alá para o vindeiro mes de Abril, tal como se acordara 
no último "encontro" de Allariz. Exactamente este Primeiro 
Encontro Galego-Portugués terá lugar o fin de semana do 
15, 16 e 17 de Abril do 94. 

N ós xa contamos coa vosa presencia. 

_ I CONGRESO EUROPEO DE EDUCACION 
PARA A PAZ 

Quedou constituído o Comité Preparatorio do Esta­
do Español. Colaboran, deica agora, 28 colectivos coordi­
nados por unha Comisión Permanente. 

As datas aprobadas para a realización do Congreso 
son do 7 a 10 de Xu1l0-94, en Santiago de Compostela. 

. OS BLOaUESTEMATICOSsobreosquetraballarán 
os congresistas son os seguintes: 

1.- Europa: Seguridade e militarización. 
A Europa Nuclear. 
Europa e a Nova arde Internacional. 
Institucións europeas e militarización. 
Aparición e desaparición de estados. 

RECURSOS . 

_ GUIA DE COOPERACION PARA O 
DESENVOLVEMENTO 

A Coordenadora Galega de O.N.G.s para o 
Desenvolvemento remata de elaborar unha "GUIA DE 
COOPERACION PARA O DESENVOLVEMENTO" que 
estará a disposición das persoas interesadas a partires 
deste mes de outubro. . 

A Coordenadora na actualidade está integrada polas 
seguintes organizacións: 

- Bicis pola Paz. 

- Centro Galego de Estudios Sociais e Cooperación. 

2.- Inmigrante e Refuxlados na Europa de hoxe: 
Racismo e Xenofobia. 

A emigración do Sul ao Norte. 
A emigración do Leste ao Oeste. 
Reaparición do fascismo. 
Os refuxiados. 

3.- A función dos Educadores e Educadoras para 
a Paz. Retos e perspectivas dos movementos de Edu­
cación para a Paz. 

Potenciar desde os Centros de ensino a co­
operación co Terceiro Mundo. 

Relación entre os educadores e os 
movementos sociais pro-Paz. 

Implicación das Institucións e Poderes Públi­
cos na materialización de proxectos de cooperación. 

Educación para unha solución pacífica dos 
conflictos. 

4.- Educación intercultural en Europa. 
Desenvolvemento de modelos educativos res­

petuosos con tódalas culturas. 
Integra.ción, multietnica e interculturismo. 

Poderánse presentar ponencias, comunicacións, ex­
periencias para obradoiros... 

Os interesados e interesadas en ter máis completa 
información poden dirixirse ó local do I Congreso Europeo: 

Rúa Preguntoiro, 9 - 2° D.
 
15704 Santiago de Compostela. (A CORUÑA)
 

Fax: (981) 571082 - Tfno.: (981) 575843.
 

.­

- Centro UNESCO de Galicia. 

- Comisión Galega pro-Amazonia. 
- Cruz Vermella Xuventude. 

- Ecos do Sur. 
- Entrepobos. 

- Estudiantes Solidarios. 

- Intermón. 
- Comité Solidariedade con América Latina. 
- Veterinarios sen Fronteiras. 
- Seminario Permanente de Educación para a paz 

- SGEI / CXTG. 



_ CENTRO DE RECURSOS INTERMON GALlCIA 

Hai un ano inauguramos na Coruña o Centro de 
Recursos Intermóri Galicia, có obxectivo de poñer á dispo­
sición de toda-las persoas interesadas, materiais de Edu­
cación para o Desenvolvemento. 

Materiais educativos , propostas para as escolas e 
grupos que queran traballa-Ia solidaridade e cooperación. 

Dirección:
 

Salvador de Madariaga, 43, baixo C
 
15008 A Coruña
 

Teléfono: (981) 105444
 
Fax: (981) 103911
 

Pra o curso 93/94 INTERMON propón a toda-las 
escolas, aborda-la problemática dos Dereitos dos Nenos/ 
as: SEMANA DOS NENOS E NENAS: unha proposta 
globalizada para o ens ino primario e primeiro ciclo da 
secundaria, (12-14 anos). 

Escolas interesadas podenno solicitar gratis ao Cen­
tro de Recursos da sua zona. (Distribúese gratuitamente 
por estar subvencionado pola Consellería de Educación). 

Por unha escola
 
solidaria.
 

.1Jq. PAPEL RECIC L A D O 

TFNO.: _ 

LOCALlDADE: 

n sociadas / os de NEG) 

. 04-194.535 da Caixa de Aforros Municipal de Vigo. Oficina Principal Vigo. 

\Q"""f) ANOSA CONTRIBUCION ADEFENSA 00 MEDIO AMBIENTE 

LOCALlDADE: 

DOMICILIO: __ 

/~ 

Forma de pago 500 Pt-........:r--.~ lIl¡~~rd ~ 
- Talón 
- Transferencia a c 

_ 

Enviar ficha rn áis resguardo a: EDU DORAS/ES POLA PAZ 
Apdo. 577. VIGO (Pontevedra) 

rEr.l~~~~É2- LAfA-fLÓJ 
T ••OIU 'L... 14 bAA.,(~ 

Dep. Legal: Vg. -457 -9 

CORl'ItOS 
• ..... -_ ... 

o ~ 
'3.1' ( .."11 

., 
nova 

escola 
galega 

EDUCADORAS/ES POLA PAZ
 
Apartado 577
 

VIGO
 
Imprime: FErrO, S.L. - Hernán Cortés, 13 - 15 Int. - VIGO (Pontevedra) 



A dixitalización destes documentos foi posible grazas á axuda 

 da Secretaría Xeral de Modernización e Innovación 

Tecnolóxica (Consellería de Industria - Xunta de Galicia), do Ministerio de 

Industria, Turismo e Comercio, así como do Plan Avanza e do Fondo Europeo 

de Desenvolvemento Rexional (FEDER), ao abeiro da Orde do 31 de 

decembro de 2008 pola que se establecen as bases reguladoras para a 

concesión, en réxime de concorrencia competitiva, das subvencións 

destinadas a entidades de dereito público e privado, sen ánimo de lucro, para 

impulsar a realización de actuacións de difusión e formación relacionadas 

especificamente co desenvolvemento e implantación da sociedade da 

información na Comunidade Autónoma de Galicia, no marco do Plan 

Estratéxico Galego da Sociedade da Información e o Plan Avanza, e se 

procede á súa convocatoria para 2009 (código procedemento IN521C)

As publicacións están dispoñibles baixo unha licenza Recoñecemento-Non 

comercial-Compartir baixo a mesma licenza 3.0 España de Creative Commons 

que reza:

Vostede é libre de:

- Copiar, distribuír, exhibir e executar a obra. 

- Facer obras derivadas. 

Baixo as seguintes condicións: 

-Vostede debe atribuír a obra na forma especificada polo autor ou o licenciante. 

Isto quere dicir que tanto os textos como as imaxes da Web poden ser 

utilizados por calquera, sempre que se cite a súa orixe, sempre que non se 

obteña un beneficio económico directo ou indirecto dese uso, e sempre que se 

inclúa no produto resultante a mesma licenza CC-NEG.

concedida a 

Nova escola Galega


